
Kirez ayın (iyün) 22-dä Komrat Kultura evindä Gagauziyanın 39 amator incäzanaat kolektivına atestațiya ya-
pıldı, neredä onnar, “Örnekli” adını kazanmaa ya da korumaa deyni, kendi portfoliolarını hem en islää konțert 
nomerlerini gösterdilär. O kolektivların arasında vardılar gagauz, bulgar, çingenä, moldovan, poläk, ukrayın folk-
lor, estrada, telli hem dugovoy ansamblilär. Gagauziyanın amator incäzanaat kolektivların beceriklii birkaç uurda 
kantarlandı: horeografiya ustalıı, vokal, sțena oyunnarı. 

Kirez ayın (iyün) 14-dä, “Ana 
Sözü” gazetamızın baş-redaktoru, 
Gagauz Milli Gimnanın avtoru, 
Akademik, poet, yazıcı, dramaturg, 
aaraştırmacı, folklorcu, sţenarist 
hem rejisör, publiţist, çevirici, “GA-
GAUZLUK” Cümne Birliin başı, 
“Gagauz Yeri” hem  “Gloria Mun-
cii” ordennarın kavalerı Todur ZA-
NET 65 yaşını doldurdu.

Saalık, kısmet, uzun ömür 
Canabinizä! Allaa versin sizä ku-
vet hem çok akıl Gagauz milletinä 
hem Gagauzluklan Türk Dünnäsına 
izmetlerinizdä hem zaametlerinizdä. 

Göklerdän can sıcaklıı nurlar 
üstünüzä insin. Literaturada hem 
incääzanaatta bütün neetleriniz, yarat-
malarınız hem çalışmalarınız aslıya 
çıksın.

Allaa versin çok yıllar ayakta du-
rasınız, kılıç gibi keskin kalasınız, gül 
gibi nazlı olasınız!

Saalık Allaa versin, Todur ZANET, 
sizä hem hepsimizä!

“Ana Sözü” gazetanın redakţiyası

Gagauziyanın 39 amator incäzanaat 
kolektivına atestațiya yapıldı

Gagauziyadan 16 komandanın tem-
silcileri “Tekwill Junior Ambassadors 
2023” jürisinin önünä 4 uurda proekt-
larını koydular: Biznes (9-12 klaslar), 
Grafika dizaynı (gimnaziyalar hem 
lițeylär), Web-dizaynı hem sayt yapıl-
ması (gimnaziyalar hem lițeylär) hem 
Yapma akıl. Bu komandaların 4-dü 
ödüllü erlär aldılar, bildirer Gagauziya 
üüredicilik Upravleniyası:

Web-dizaynı (7-9 klaslar): 
2-ci er – Oleg KİSEEV hem Oleg 

İKİZLİ (Komrat Stepan Kuroglu gim-
naziyası, üüredicileri Vera BRATU-
NOVA).

Web-dizaynı (10-12 klaslar): 
3-cü er – Anastasiya KOSTEVA 

hem Diana BOEVA (Komrat “Luça-

Gagauziyadan üürencilär “Tekwill Junior 
Ambassadors 2023”  dört ödüllü eri aldılar

Kirez ayın (iyün) 17-dä belli oldu “Tekwill Junior Ambassadors 2023” Milli konkursun sonuçları, angı-
sında pay aldı bütün Moldovadan 1600 komandadan zeedä. Bu komandalar “Herbir şkolada Tekwill” pro-
ektını üzä çıkararak, yolladılar jüriyä çeşitli uurlarda kendi proektlarını. “Tekwill Junior Ambassadors 
2023” Milli konkursun jürisi o proektlardan herbir uurda 12-sini yarı finala seçti.

Todur ZANET – 
65 yaşını doldurdu

Bu yıl tamamnandı 25 yıl, nicä 
Gagauziya Halk Topluşu 1998-ci 
yılın Hederlez ayın 18-dä kabletti 
Gagauziyanın Konstituțiyasını – 
“Gagauziyanın (Gagauz Yeri) Temel 
Zakonu”nu.

Bu Temel Zakon bütün Gagauziya 
topraklarında üstolan juridika kuvedi 
var hem onun temelindä, zakonun üst 
olmasınnan hem kuvetlerin payedilmä 
prințipinnän, köşä taşı olan demokra-
tiya paalılıklarınnan Gagauziya düzü-
ler. Bu zakon vermedi kolayını hiç bir 
merkez kuvedi bu yıllarda Gagauziya-
da avtoritar kuvet kurmaa.

“Gagauziyanın Temel 
Zakonu”na – 25 yıl

Primar Anatoliy TOPALın açıkla-
masına görä, bu yaamur suları en az-
dan 8 kvartirayı buudu, onnarca kilo-
metra sokakları sel aldı, maazalar hem 
aullar su doldu, kanalizațiya sisteması 
çakıllan hem bokluklan tıkandı.

Bundan kaarä, kasbanın “Sovhoz” 
maalesinä su verän bir artezian kuyu-

Moldovanın Energetikada Uy-
gulama Milli Agenstvosu (AUMA) 
(Agenţia Naţională pentru Regle-
mentare în Energetică – ANRE) 
kabletti AB “Moldovagaz” kurulu-
şun teklifini, ani Moldovada, insan-
nara deyni, gaz paalarını indirmää.

AUMAnın bu kararı kuvedä 
geçtiynän, evdä kullanan gazın bir 
metra kubu için insannar 18,07 ley 
ödeyeceklär. AB “Moldovagaz” sa is-
tediidi paası 19,93 ley olsun.

Kendi tarafından AB “Moldova-
gaz” kuruluşun başı Vadim ÇEBAN 
bildirdi, ani “AUMAnın kararı verme-
yecek kolayını hepsi harçlarını kapa-
maa. Bu üzerä dä gaz daadan kuruluş-
lar yılı zararlan başaraceklar”. 

Eridir urgulamaa, ani, açan dünnää 
gaz için ucuz paa ödärdi, Energetikada 
Uygulama Milli Agenstvosu (AUMA) 
vatandaşlara deyni bıldır kurduydu 
korkunç üüsek bir paa – 29,27 ley ga-
zın bir metra kubu için, angısını büün 
dä ödeeriz.

Kirez ayın (iyün) 1-dä Moldova-
da geçti Evropalı politika cümnesi-
nin samitı, nereyi toplandı yaklaşık 
50 devletin başları hem üüsek uurda 
çinovnikleri.

Samittä, ikili görüşmeklerdän 
kaarä, ön plana çıkarıldı güvennik, 
stabilnosti hem energiya diişmemezlii 
soruşları.

Not. Bu samit Evropada ikincilää 
olêr. Birincisi Praga kasabasında 
oldu.

Çadır kasabasını genä sellär bastı
Moldovaya gelän büük yaamurlar iliştilär Gagauziyaya da. O yaamur-

lardan en çok zarar geldi Çadır kasabasına, bildirdi Çadır kasabasının pri-
marı Anatoliy TOPAL.

suna mındar sel suları sızdı, da o beterä 
su içilmäz hala geldi.

Çadır kasabasının primariyasının 
komisiyası, maaleleri hem sokakları 
gezip, esaba aldı zararların büüklüü-
nü. Komisiyanın çalışması sonuçlarına 
görä, selä uurayan insannarın 6 milion 
leylik zararları oldu.

Aylarca sürtän bu sudta: “Şor” po-
litika partiyasının taraftarları hep pro-
testlara çıktılar, ama o protestlar bişeyä 
getirmedilär.

Patretlär: Reuters

Konstituțiya sudun bu kararı kuvedä 
geçtiynän, Moldova parlamenttakı 
“Şor” partiyasının frakțiyası daadıla-
cek, ama o partiyadan seçilän deputat-
lar, baamsız olarak, deputat kalaceklar.

Hep ölä “Şor” politika partiyasın-
dan seçilän Gagauziyanın eni Başkan-
kası Evgeniya GUȚUL da baamsız 
olacek.

“Şor” politika partiyasının ön-

dercileri açıkladılar, ani Moldova 
Konstituțiya sudun bu kararı zakon 
dışında olak kablederlär dä, o üzerä, 
dooruluk için, Evropa insan hakları su-
duna baş uraceklar.

“Şor” partiyası zapaya koyuldu – eni Başkanka baamsız oldu
Kirez ayın (iyün) 19-da Moldova Konstituțiya sudu aldı karar, ani Mol-

dova “Şor” politika partiyasını Konstituțiya ayıkırı olan bir partiya açık-
lamaa.

Moldovada Evropalı politika cümnesinin 
samitı geçti

İstedilär paa 19,93 ley 
olsun, AUMA 18,07 dedi

Başlayıp 2023-cü yılın Orak ayın-
dan (iyül) Moldovada yol kuralları-
na uymayan şöförlara deyni eni ce-
zalar koyulêr.

Hızlılıı 10-20 km/s geçtiniz mi – 
600-900 ley ştraf hem 3 bal ceza, 20-
40 km/s için – 900-1200 ley ştraf hem 
4 bal ceza, 40-60 km/s geçtiniz mi – 
1500-1800 ley ştraf hem 5 bal ceza.

Hızlılıı 60-80 km/s geçtiniz mi – 
2250-2500 ley ştraf, 6 bal ceza hem 
60-70 günä pravaları kaybedersiniz. 
80 km/s hem taa zeedä – 3750-5000 
ley ştraf, 7 bal ceza hem 90-105 günä 
pravaları kaybedersiniz.

Cezalar tuzluca gelecek

farul” lițeyi, üüredicileri Elena PİRA-
GOVSKİ).

Grafika dizaynı (7-9 klaslar): 
2-ci er – Egor KULEV hem David 

ORMANCI (Çadır Mihail Guboglu 
lițeyi, üüredicileri Tatyana KULEVA).

Grafika dizaynı (10-12 klaslar): 
3-cü er – Yana KARAPUNARLI 

hem Eduard PETKOVİÇ (Çadır Miha-
il Guboglu lițeyi, üüredicileri Tatyana 
KULEVA).

1993-cü yılın Orak ayın (iyül) 12-dä, Azerbaycan, Kazahstan, Kırgızistan, 
Türkiye, Türkmenistan hem Özbekistan kultura ministruların imzaladıı an-
naşmaya görä kuruldu Halklararası Türk Kultura Kuruluşu – TÜRKSOY, 
angısı bu yıl 30-cu yıldönümünü kutlêêr.

TÜRKSOYun 30-cu yıldönümünü kutlamaları başladılar  2023-cü yılın 

TÜRKSOY 30-cu yıldönümü kutlamalarını Özbekistandan başlattı
18 Kirez ayında Uzbekistan respublikasında sıralardan da geçeceklär herbir 
kurucu respublikalarda hem TÜRKSOY gözlemci azaları memleketlerindä 
dä – KKTC (Poyraz Kipra Türk Respublikası), Rusiya Federațiayasına ba-
alı olan Tatarstanda, Başkurdistanda, Altayda, Sahada, Tıvada hem Hakasi-
yada, Moldovaya baalı olan Gagauziyada.

Proektın prezentațiyası oldu Kirez 
ayın (iyün) 13-dä Pravitelstvo bina-
sının toplanma salonnarın birisindä, 
neredä Moldovanın premyer-minist-
rusu Dorin REÇAN hem energetika 
ministrusu Viktor PARLİKOV eni 
proektın özelliini annatılar hem onu 
metettiär. Onnar açıkladılar, ani bu pi-
lot proekt PROON tarafından verilän 
paralarlan yapılêr. 

Pek islää iş, esba alarak onu da, ani 
Moldovadan bir firma, susaraktan, bu 
sçötçikleri artık yapmış hem ileri doo-
ru da taa çok yapaceymış. Çünkü şin-

diki bu 35 bin eni hem “akıllı” elektri-
ka sçötçikleri Moldovada lääzım olan 
sçötçiklerin sade 3%-miş. Ufak esaba 
görä o “akıllı” elektrika sçötçiklerdän 

yaklaşık 1 150 000 taanä lääzım ola-
cek. Bu zakazı alan firmanın canı mut-
lu olsun.

Patretlär: gov.md

“Akıllı” elektrika sçötçikleri koyılêr – 
Bu zakazı alan firmanın canı mutlu olsun

Moldova pravitelstvosu tarafından ömürä geçirilän pilot proektına görä, Moldovada bir yılın içindä eski elektri-
ka sçötçiklerin erinä, koyulacek yakın 35 bin eni hem “akıllı” elektrika sçötçikleri.

Pötr KURU dzüdoda genä Evropa çempionu!
Kirez ayın (iyün) 7-20 günneri arasında Slaveniyanın Podçertrek kasaba-

sında geçti masterlar arasında dzüdoda Evropa çempionatı, neredä pay aldılar 
38 memelekettän dzüdo ustaları. Onnarın arasında Moldovadan hem Gagau-
ziyadan 18 master da vardı.

Çempionatın taa ilk günündä Mol-
dova komadası kazandı 3 altın, 1 gü-
müş hem 1 bronza medalisi.

Altın medalileri alannarın arasın-
da var Moldova Respublikasının kıy-
metli trenerı hem fizkulturda zaamet-
çisi, Komrat kasabasının Uşaklarlan 
gençlär sport şkolasının (UGSŞ) dzü-
doda anılmış trenerı Pötr KURU (100+ 
kg kategoriyasında). Eridir urgulamaa, 

ani bıldır Grețiyada olan dzüdoda Ev-
ropa çempionatında da Pötr KURU 
çempion oldu. 

Dzüdoda hem samboda büük us-
tayı Pötr Födoroviç KURUyu bilerlär 
hem severlär bütün Gagauziyada 
hem Moldovada, zerä onun hazırladıı 
sportsmennar çok kerä Moldova, 
Evropa hem Dünnä çempionatlarında 
üst medalileri kazandılar.

Sonu. Çeketmesi 1-ci sayfada 

Gagauziyadan 
üürencilär “Tekwill 
Junior Ambassadors 
2023”  dört 
ödüllü eri aldılar

Kirez ayın (iyün) 19-da kendi ya-
şını tamamnadı Kongaz cümne bib-
liotekasının başı Elena Dimitrievna 
PULUKÇU. 

Bu yortulu sıraylan ilgili olarak 
Gagauziya kultura Upravleniyası kut-
ladı Canabisini şannı Diplomnan hem 
diledi kendisinä pozitiv keyflär, üüsek 
başarılar, sonsuz energiya, can raatlıı 
hem gözellii, büük saalık.

Biz da deeriz: Saalık Allaa versin, 
Elena Dimitrievna!

Duuma gününnän!

Kirez ayın (iyün) 22-dä Komrat Kultura evindä Gagauziyanın 39 ama-
tor incäzanaat kolektivına atуstațiya yapıldı, neredä onnar, “Örnekli” adını 
kazanmaa ya da korumaa deyni, kendi portfoliolarını hem en islää konțert 
nomerlerini gösterdilär.

“Bu atestațiya sırası yapılêr dört yılda bir kerä, – bildirdi Gagauziya 
kultura Upravleniyasının başı Marina SEMENOVA, – hem yapılêr o Mol-
dova kultura ministerliin “Amator incäzanaat kolektivları için Kuralı”na 
görä”.

Lääzım urgulamaa, ani elemeyä girän kolektivların arasında vardılar 
gagauz, bulgar, çingenä, moldovan, poläk, ukrayın folklor, estrada, telli 
hem dugovoy ansamblilär. Kalmadılar bir tarafta ansamblilerin solistları 
da. 

Bu yıl “Örnekli” adını kazanmaa deyni elemeyä dört kolektiv seftä girdi.
Gagauziyanın amator incäzanaat kolektivların beceriklii birkaç uurda 

kantarlandı: horeografiya ustalıı, vokal, sțena oyunnarı. Bu iş için kuruldu 
bir komisiyaya Moldova kultura ministerliin hem Gagauziya kultura Up-
ravleniyasının zaametçilerindän.

Patretlär: Gagauziya kultura Upravleniyasının

Fotoreportaj: Gagauziyanın 39 amator 

incäzanaat kolektivına atestațiya yapıldı

3. Natalia CURBASOVA – 48’ 21’’.
10 км – Olannar
1. Nicolay GORBUSCO – 34’ 00’’;
2. Alexandr TALKİU – 34’ 35’’;
3. Veniamin İVANOV – 35’ 22’’.
“Gagauziya Run 2023” kaçmak ma-

rafonuda hepsi enseyennerä medalilär, 
para ödülleri hem sponsorlardan baa-
şışlar verildi.

Marafon yortusu zamanı 
musaafirlerä hem siirdecilerä konțert 
programası gösterildi, bildirer Gagau-
ziyanın gençlik hem sport Upravleni-
yası.

“Gagauziya Run 2023” kaçmak 
marafonuda erlär bölä oldu:

5 km – Kızlar
1. Yuliana TKAÇÖVA – 22’ 41’’;
2. Yuliya ÇÖRNIY – 23’ 35’’;
3. Aleksandra LEU – 24’ 22’’.
5 km – Olannar
1. Vladislav İVANÇENKO – 18’ 

15’’;
2. Viktor SENİN – 18’ 24’’;
3. Oleg KALAŞNİKOV – 18’ 34’’.
10 km – Kızlar
1. Olesä GAİDAMACA – 44’ 44’’;
2. Olesä MANCHEVİCİ – 46’ 24’’;

“Gagauziya Run” adlı kaçmak marafonu seftä oldu
Kirez ayın 18-dä Komratta seftä geçti Gagauziyanın gençlik hem sport 

Upravleniyasının tarafından hazırlanan “Gagauziya Run” adlı kaçmak 
marafonu, angısına katıldılar 500-dän zeedä profesional hem sportu sevän 
sportsmennar. 5 hem 10 kilometra uzaklıına kaçmakta pay aldılar sportçu-
lar bütün Moldovadan – Gagauziya, Kişinev, Kaul, Belț, Pridnestrovye hem 
başka erlerdän.

Stepan TABAKAR, Moldovanın şaşkilerdä 
milli komandasında oynayarak, Evropa hem 
Dünnää çempionatlarında pay aldı, neredä en 
islää oyuncuların arasında er kazandı.

Şindi Stepan TABAKAR hazırlanêr pay 
almaa Moldovanın gençlär arasında U-17 şaş-

Gagauziyadan şaşkici Stepan TABAKAR 
Moldovada büüklär arasında bronzayı aldı

Kirez ayın (iyün) 2-4 günnerindä Kişinev kasabasında olan Moldovanın büüklär arasın-
da şaşki çempionatında, 8 oyundan 5-ni enseyip, Gagauziyadan 14 yaşındakı şaşkici Stepan 
TABAKAR çempionatın bronza medalisini almaa beçerdi.

ki çempionatında. Herliim orada becerärsä 
ensemää, ozaman onun kolaylıı olacek Dünnää 
çempionatında da pay almaa, angısı geçecek 
bu yılın Canavar (oktäbri) ayında  Türkiyenin 
Alanya kasabasında, bildirer Gagauziya genç-
lik hem sport işlerindä Upravleniyası.

Kirez ayın (iyün) 1-dä Gagauzi-
yanın Komrat regional resim Gale-
reyasında, artık adet olarak, açıldı 
Gagauziya uşak resimci şkolaların  
körpä resimcilerinin yaratmaların 
sergisi  – “Büük işlerin körpä usta-
ları”, angısı adandı “Halklararası 
uşakları korumak Günü”nä.

Gagauziyanın Cadır, Komrat hem 
Valkaneş uşak resimci şkolaların  
körpä resimcileri bu sergiyä toplam 
148 resimnän katıldılar, bildirer Ga-
gauziya kultura Upravleniyası.

Çeşitli tehnikalarda yapılı uşakla-
rın resimneri büük meraklık gösterdi 
açılışa gelennerä. Kalanı, kim o günü 
sergiyä gelämedi, vardı nicä onunnan 
Kirez ayın (iyün) 30-dan tanışsınnar.

“Büük işlerin körpä ustaları” resimcilerin sergisi

Kırgız literaturasının diri klasii Aydarbek 
SARMANBETOV 70 yaşında oldu!

Kirez ayın 8-dä kendi 70 yaşını kutladı kırgız literaturasının diri klasii, dünnää uurunda büük yazıcı hem ay-
dınnadıcı, Kırgızistan poeziya Akademiyasının öndercilerindän birisi olan, Kırgızıstan Respublikasının yazıcılar 
Birliin literatura hem inäzanaat “Janı Ala-Too” jurnalın baş-redaktorun Aydarbek SARMANBETOV.

Aydarbek SARMANBETOVun literatura dünnäsına büük izmetleri var. Kendi kiytlarını yazmaktan kaarä, o 
çevirdi kırgız dilinä dünneyin anılmış yazıcıların yaratmalarını. Canabisinin büük proza ustalıını olarak tanıyan 
literatura cümnesi da çevirdi onun annatmalarını hem romannarını başka dillerä dä, ölä, nicä angliyca, nemțeycä, 
rusça, ukraincä, kitayca, çeşitli türk dillerinä, angalarının arasında var gagauz dili dä.

Bütün ürektän kutlêêrım paalı dostumu hem büük literatura ustasını Aydarbek SARMANBETOVu bu gözäl 
yıldönümünnän. Saalık hem uzun ömür Canabinä! Saalık Allaa versin, Aydarbek bey!

Akademik hem yazıcı Todur ZANET

BEKLENMEYÄN ECEL
Yazın bir sıcak günü. Başçamız ya-

kılmış fırın içi gibi sım-sıcak. Can sı-
kıntısı içindä bir gölgedä oturardım. O 
sırada vızırdayarak bir sinek geldi da, 
bakmadaan ona, ani onu hep koolar-
dım, başıma konarak, pek azıttı.

Bir da, açan o erä kondu, ona hiç 
bir şans brakmadaan, şamarımnan ur-
dum. Taman o kıpımda, hiç bilmeerim 
neredän, aucumun altına, hep vızırda-
yarak, başka bir sinek kondu da ezildi. 
Hiç beklenmedik bir biçimdä ecelinä 
kauştu, zavalı.

İnsannarda da hep bölä olêr, düşün-
düm...

KARŞILIKSIZ İİLİK İŞİ
Em-eşl kırda gidän bir patika yo-

lundayım. Kendi düşüncelerimä dal-
mışım, giderim. Ansızdan ayaklarımın 
ucunda sıraylan gidän karımcaları gör-
düm. Herkezi birär kuru ot kucakla-
mıştı, ilerlärdilär.

Bezbelli onnarın işi pek zor! Acı-
dım biraz. Adımnarımı yavaş atarak, 
karımcaların üstündän ayıkırladım. O 
devirilän düşüncülerimä eni bir fikir 
girdi! Karımcalar: “Ya, şükür! Kos-
koca adam bizim üstümüzä basmadı 
da saaselm kurtulduk! Allah korudu 
bizi!” – deyeräk, sevinçlän yuvalarına 
dooru yolu ilerlettilär...

Benim da, kendileri gibi, dünneyin 
türlü zorlukları içindä ekmek peşindä 
koşan bir zavalı adam olduumu, 
neredän bileciydilär. Ama onnara zarar 
vermedään oradan ayırıldıım için, san-
sın karşılıksız bir iilik yapmışım gibi, 
içimdä pek sıcak bir mutluluk peyda-
landı.

ŞAŞILACEK İŞ
Şaşılacek iş: ilk oolum duuduynan, 

ona ad vermäk için, sevinmeliktän 
dostlarımın hem kafadarlarımın ara-
sında bir yarışma kurdum. Sonunda 
çok bilinmeyän “Bayastal” adını koy-

maa karar verdim. Karım hem dostum 
Üsön ozaman bu fikirimdän beni vaz-
geçtirdiydi, deyeräk, ani kirgizlarda 
bölä ad hem bölä laf yokmuş....

1998-i yılın kışından beeri Soku-
luk rayonun Malovodnoye küüyündä 
yaşêêrım. Geçennerdä üürendim, ani 
küüyün eski adı – Bayastal! Şaşılacek 
iş!

ÖMÜR BİR TREN GİBİ
Artık on yıl oldu nicä Bişkek ka-

sabasına işimä trennän giderim. Lu-
govoy hem Merke stanţiyalarından 
beeri genç-ihtär, adam-karı gibi bir 
sürü insan, zorluklarının peşindän 
sürükleneräk, trenä pinerlär. Uzaklar-
dan gelän o insannara herbir stanţiyada 
taa biräraz insan eklener. Fısıldayanlar, 
homurdanannar, gülennär, dürük kaşlı-
lar, hastalar hem saa olannar ardı-ardı-
na vagonnara pinerlär...

Çuh-çuh, çuh-çuh... Masallardakı 
kervan gibi yolunda ilerleer bu tren...

Sırası geldiinän, erlerini sansın üü-

süz brakarak, kimi yolcular trendän 
inerlär...

Trenä etiştirämeyän, ellerini salla-
yan insannar da var. Tren onnarı bir kı-
pım da beklämeer, acımêêr, taş ürekli... 
Geçennerdä gördüüm kaşı-gözü boyalı 
kız da artık görünmeer, ne acı ki?..

Benim gözümdä ömür – bilinmelää 
almış yolu olan trenä benzeer...

OTLARI YOLARKANA
Yaz yaamurundan sora başçamı ot 

kapladı. Kollarımı suvayıp ta, onnarı 
yolmaa başladım. O vakıtta kafamdan 
bölä bir fikir geçti: “Ah, sanki, insan-
nar da er üzünä geldii gündän beeri, 
onnarı, kim ömürün dadını kaybetmiş, 
canavardan beter zarar yapannarı, bu 
otlar gibi, birär birär, yolup, atsak da, 
onnardan sonsuza kadar kurtulsak, ne 
gözäl olaceydı!”

O canavar görünän insannara üfke-
mi otlardan çıkartmaa savaştım...

Gagauzçaya çevirdi Todur ZANET

Buyurun, okuyun Aydarbek SARMANBETOV ustanın kısa annatmaklarını gagauzçada:

Kirez ayın (iyün) 12-dä Gagauziyada 
bakıldı medițina zaametçisi hem farmațevt 
Günü. Bu sebeplän saalaa izmet edän bu 
insannar kutlanıldı hem ödüllär kablettilär.

Maasuz medițina zaametçisi hem farmațevt 
Günü için, Gagauziya öndercileri bu insanna-
ra deyni bir kutlama sırası düzennedilär, ne-
reyi herbir uurda medițina zaametçilerin hem 
farmațevtların en seçkinneri toplanıldı.

Burada kendilerinä Gagauziya Başkanka-
sı İrina VLAHlan Gagauziyanın saalıı koru-
ma Upravleniyasının Başı Svetlana DULE-
VA kutlama sözlerinnän danıştılar hem, bu 
insannarın zaametlerinnän ilgili, tatlı laflar 
söledilär, baaşışlar hem ödüllär verdilär. 

Kutlma sıranın sonunda zalda bulunan sa-
alaa izmet eden insannara bir konțert göste-
rildi.

Saalaa izmet edennerä tatlı laflar, baaşışlar hem ödüllär

O günü,  ATATÜRK bibliotekası-
nı hem onun zaametçilerini kutlama 
deyni, buraya geldilär TİKA Kişinev 
programaların Türkiye Büükelçiliin 
diplomatları, Koordinatoru Selda ÖZ-
DENOĞLU, Türkiye Gagauziya Kom-
rat Başkonsulu Hasan AKDOĞAN, 
Gagauziya İspolkomun azaları, gagauz 
yazıcıları, resimcileri, bilim insannarı, 
KDU türkologiya fakultetın üüredici-
leri hem studentları, jurnalistlär.

Maasuz bu gün için hazırlandı foto 
hem resim sergileri, plazmalardan ko-
nuylan ilgili videolar gösterildi. 

Kutlama yortunun başında Gagau-
ziya Başkankasının duhovoy orkestra-
sı sțenadan Gagauziyanın, Moldovanın 
hem Türkiyenin gimnalarını çaldı.

ATATÜRK bibliotekasının 1998-ci 
yılın Kirez ayın (iyün) 26-da kuralma-
sından büünkü günädän yolu için, Kul-
tura evin sțenasından, annattı bibliote-

Komrat ATATÜRK bibliotekası 25 yaşında oldu
Komrat ATATÜRK bibliotekasının 25-ci yıldönümünän ilgili olarak, Ki-

rez ayın (iyün) 16-da Komrat Kultura evindä oldu bir sıra, neredä bu kuru-
luşun yortusu bakıldı.

kanın direktoru Vasilisa TANASOGLU.
Onun ardına söz alan Türkiye 

Gagauziya Komrat Başkonsulu Ha-

san AKDOĞAN kutladı hepsini bu 
önemni günnän hem bibliotakanın 
zaametçilerinä diploma verdi.


